
Qaleralinnik aalisarsinnaanermut akuersissutit pillugit § 37 nr. 116-imut akissu-
teqaat 

 

Inatsisartut Suleriaasianni § 37, imm. 1 naapertorlugu aalisarnermut tunngasunik Naa-

lakkersuisunut apeqquteqaateqarputit. Apeqqutit uannut akineqartussanngortinneqarsi-

mapput. 

 

1. “Umiatsiaaqqamik qaleralinniarnissamut akuersissutilik aqutsiveqarfinni Qeqertarsuup 
Tunuani, Uummannami Upernavimmilu sumiiffimmi 47-mi pineqartartumi, Kalaallit 
Nunaata sinnerani, sumiiffimmi 46-mi pineqartumi, umiatsiaaqqamik qaleralinniarsin-
naanermut akuersissummik tunineqarsinnaanngilaq. “ 
a. Taamatut killiliineq sumik tunuliaqutaqarpa? 

 
2. “Umiatsiaaqqamik sumiiffimmi 46-mi aalisarsinnaanermut akuersissutilik, sumiiffimmi 

47-mi umiatsiaaqqamik qaleralinniarsinnaanermut akuersissummik tunineqarsinnaan-
ngilaq.“ aammalu” “Sumiiffimmi 46-mi umiatsiaaqqamik aalisarsinnaanermut akuersis-
sut, umiatsiaaqqamut sumiiffimmi saarullinniarsinnaanermut akuersissutaalersitsi-
voq.“ 
Taamatut aalajangersaanermi suut tunuliaqutarineqarpat? 

 

3. Nalunaarut allanngortinneqannginnerani Naalakkersuisunit aalisartut tusarniaaffigine-
qarsimappat? 
a. Taakku tusarniaanermi qanoq akissuteqarpat? 

 

Akissutit: 

1 aamma 2. 

Qaleralinnik aalisarsinnaanermut akuersissutinik qinnuteqaaterpassuarnik Aalisarner-

mut, Piniarnermut Nunalerinermullu Naalakkersuisoqarfik tigusaqartarpoq. Pingaartumik 

aqutsiveqarfinni Qeqertarsuup Tunuani, Uummannami aamma Upernavimmi (taanna 

aamma aqutsiveqarfik 47-imik taagorneqartartoq) qaleralinnik aalisarsinnaanermut 

akuersissutitaarusulluni soqutiginninneq annertoorujussuuvoq. Imaannikuugami aqutsi-

veqarfik 47-imi qaleralinnik aalisarsinnaanermut umiatsiaararsorluni akuersissummik 

aalisartunut nutaanut pissarsisinnaaneq periarfissaasimanngitsoq, taamaattorli aalisar-

tunut inuusuttunut 18-iniik 29-inut ukiulinnut aalisarsinnaanermut akuersissummik qinnu-

teqarnissamut immikkut ittumik akuerineqarnissamik periarfissaqartoqarsimalluni.  

Aalisarsinnaanermut akuersissutit pisassiissutillu pillugit Namminersorlutik Oqartussat 

nalunaarutaanni nutaami nr. 8, 8. april 2016-imeersumi aalajangersarneqarsimavoq 

aqutsiveqarfik 47-imi (tassa imaappoq Qeqertarsuup Tunuani, Upernavimmi aamma 

11-05-2016 

Suliap nr. 2016 - 7727 

All nr. 2741621 

 

Postboks 269 

3900 Nuuk                                   

Oqarasuaat (+299) 34 50 00                                   

Fax: (+299) 34 63 55 

E-mail: apnn@nanoq.gl                                        

www.naalakkersuisut gl 

 

 



2 
 

Uummannami) qaleralinnik aalisarsinnaanermut umiatsiaararsorluni akuersissummik 

pigisaqartoq aqutsiveqarfiit taakku avataanni qaleralinnik aalisarsinnaanermut umiat-

siaararsorluni akuersissummik pissarsisinnaanngitsoq. Ilanngullugu aalajangersarne-

qarsimavoq sumiiffik 46-imi umiatsiaararsorluni aalisarsinnaanermut akuersissummik 

pigisaqartoq sumiiffimmi 47-imi umiatsiaararsorluni aalisarsinnaanermut akuersissum-

mik tunineqarsinnaanngitsoq. 

Aalajangersakkanit siunertarineqarpoq sumiiffimmi 47-imi annertuumik aalisarnerup an-

nikillisinneqarnissaa aammalu Kalaallit Nunaata sinnerani qaleralinnik aalisarsinnaanis-

sap kajumigineqarnerulernissaa. Taamaasilluni pineqarpoq umiatsiaararsorluni 

aalisarnerup aaqqiissuteqarfigineqarsinnaanissaa pisassarineqarsinnaasutut annertus-

sutsit aamma aalisarnerup nunap ilaani ineriartortinnissaa eqqarsaatigalugit. 

Aalajangersaanermi siunertamut naapertuunnerusutut isigineqarsimavoq sumiiffimmi 

47-mi tassani umiatsiaararsorluni qaleralinnianut atortinneqassasoq kiisalu sumiiffimmi 

46-mi umiatsiaararsortunut qaleralinniartoqarnissaanut kajumissaataanerulluni qalera-

linniarnissamut akuersissutinik tunniussinermi aamma saarullinniarnissamut akuersis-

summik tunniussisoqarneratigut.  

Siunnersuut Aalisarneq pillugu Siunnersuisoqatigiinnut tusarniaassutigineqarpoq.  

Sumiiffiit 46 aamma 47-imi umiatsiaararsorluni akuersissutinut piumasaqaatit qulaani 

taaneqartut pillugit tusarniaanermi akissutini oqaaseqaateqartoqanngilaq. 

KNAPK-mit tusarniaanermut akissut naapertorlugu KNAPK-p nuannaarutigaa, § 5, imm. 

5 naapertorlugu umiatsiaararsorluni aalisartut sumiiffik 46-imut qaleralinnik aalisarsin-

naanermut akuersissummik tunineqarnerminni saarullinnik aalisarsinnaanermut akuer-

sissutitaartinneqarsinnaanerat. KANUAANA-miit erseqqissaatigineqarpoq piffissaallua-

rallartillugu iluarsiineq isumaqatigiissutigineqassasoq, § 5 imm. 5-imit (sumiiffik 46-imut 

qaleralinnik aalisarsinnaanermut akuersissummik tunniussinermi saarullinnik aalisar-

sinnaanermut akuersissuteqarneq) atortuulersitsinerup kingunerissammagu tunniussi-

sarnermi teknikkikkut periuserineqartup allanngortinneqarnissaa. 

 

Inussiarnersumik Inuulluaqqusillunga 

